
Ushbu jurnalda chop etilgan materiallar tahririyatning yozma ruxsatisiz to‗liq yoki 

tushmasligi mumkin. Ilmiy-texnika jurnalida yozilgan materiallarning haqqoniyligi uchun 

maqolaning mualliflari mas‘uldirlar. 

TAKOMILLASHGAN LINTERLASH JARAYONI VA ARRALI LINTER 

USKUNALARINING ISH UNUMDORLIGINI OSHIRISH 

Madrahimov Dilshodbek Usupjanovich  
(PhD), ―Paxtasanoat ilmiy markazi‖ k.i.x.,  

e-mail: Madrahimov_dilsh@mail.ru, 

Аndijon mashinasozlik instituti II bosqich doktoranti, 

e-mail: sherzodtuychiyev368@gmail.com ,  

ORCID: 0009-0006-9586-1998,+998974220727. 

АNNOTATSIYA 
Mazkur maqolada chigitni linterlash jarayonida ishlatiladigan arrali silindrli 

linterlarining texnik parametrlari va ularni takomillashtirish boʼyicha tadqiqotlar natijalari 

tahlil qilingan. Linterlash jarayonida ish unumdorligi va momiq sifatiga taʼsir etuvchi 

omillar, shuningdek, yangi konstruktsiyalarni joriy qilish imkoniyatlari oʼrganilgan. Аsosiy 

eʼtibor linterlarning ish unumdorligini oshirishga qaratilgan yangi yechimlarga qaratilgan. 

Kalit so„zlar: linter, arrali silindr, chigit, momiq, ish unumdorligi, shtapelь uzunligi, 

chigit aralashtirgich, barqarorlik, kamera hajmi. 

 

АННОТАЦИЯ 

В статье анализируются технические параметры линтов пильных цилиндров, 

используемых в процессе волоконных семян, и результаты исследований по их 

совершенствованию. Изучены факторы, влияющие на производительность и качество 

пуха в процессе линтирования, а также возможности внедрения новых конструкций. 

Основное внимание уделяется новым решениям для повышения производительности 

линтеров. 

Ключевые слова: линт, пильный цилиндр, семя, пух, производительность, 

длина скобы, семенной смеситель, устойчивость, размер камеры. 

 

ABSTRACT 

This article analyzes the technical parameters of saw cylinder linters used in the seed 

linting process and the results of research on their improvement. Factors affecting 

productivity and fluff quality in the linting process, as well as the possibilities of introducing 

new constructions, were studied. The main focus is on new solutions to increase the 

productivity of linters. 

Key words: lint, saw cylinder, seed, fluff, product quality, length of scoby, seed mixer, 

durability, camera size. 

 

Maqolada linter uskunalarining asosiy parametrlari, ularning konstruktsiyasi va ishlab 

chiqarish jarayonidagi taʼsiri tahlil qilinadi. Shuningdek, linterlarning ish unumdorligini 

oshirish uchun yangi texnik yechimlar va ularning samaradorligiga taʼsiri oʼrganiladi. 

Chigitni linterlash texnologik tizimida linterlarning samaradorligini oshirish bilan linter 

xoʼjaligiga sarflanayotgan elektr energiyasi va ehtiyot qismlar sarfini kamaytirish maqsadida 

TSNIIXprom olimlari tomonidan izlanishlar olib borildi va oʼtgan asrning 80 yiliga kelib, 

ishchi kamerasi hajm jihatidan kattalashtirilgan linterning tajriba nusxasi ishlab chiqarildi. 

Bilamizki linterlash jarayoni paxta tozalash sanoatida muhim jarayon boʼlib, unda chigitdan 

qisqa tolalar — momiqlar ajratib olinadi. Bu jarayon yuqori darajadagi texnik talablarni va 

uskunalarni optimal boshqarishni talab etadi. Paxta sanoatining samaradorligini oshirish 

maqsadida linterlarni takomillashtirish borasida qator tadqiqotlar oʼtkazilmoqda. Linterlash 

jarayonining texnik parametrlari va unumdorlik koʼrsatkichlarini yaxshilash nafaqat ishlab 

chiqarish samaradorligi, balki momiq sifatiga ham taʼsir koʼrsatadi. 

Linterlash jarayonida chigitlar arrali silindr orqali ishlangan kameradagi aralashtirgich 

yordamida bir hil taqsimlanadi. Jinlash jarayonidan farqli ravishda, bu jarayonda chigitlar 

asosan qisqa tolalardan iborat boʼlib, ularning yuzasidagi momiqni qirib olish lozim. Bu 

jarayonni samarali amalga oshirish uchun arrali silindrning tishlari va chigit 

aralashtirgichning tezligi oʼzaro muvofiq boʼlishi kerak.  

Bizga 5LP linter mashinasi olingan boʼlib, ushbu linter ishchi kamerasidagi 

aralashtirgichning tashqi diametri 178 mm ga teng boʼlgan (1-rasm). Sexda ekologik muhitni 

yaxshilash va chigitni linterlashdan oldin iflosliklardan tozalash uchun konstruktsiyaga asosan 

linter taʼminlovchi sistemasida taʼminlovchi valikdan keyin chigitni mayda iflosliklardan 

tozalash va ishchi kameraga yoyib uzatish uchun qoziqli-plankali baraban oʼrnatilgan. 

Linterda 160 arraga ega boʼlgan arrali silindr qoʼllanilgan boʼlib, linter pasporti boʼyicha 

silindrda tashqi diametri      320 mm dan 290 mm gacha boʼlgan arralar ishlatiladi. 

Аrrali silindrning tishlari yuqori tezlikda harakatlanib, chigit yuzasidan qisqa tolalarni 

ajratadi. Linterlash jarayonida chigitlarning barqarorligi muhim omil hisoblanadi. Barqarorlik 

toʼgʼridan-toʼgʼri chigit aralashtirgichning zichligiga va uning harakat rejimiga bogʼliq.  

Bugungi kunda paxta tozalash korxonalarida 5LP turidagi linterlar keng 

qoʼllanilmoqda. Bu linterlar koʼplab hollarda samarali natijalar bersa-da, ish kamerasining 

hajmini oshirish orqali uning ish unumdorligini yaxshilash imkoni borligi aniqlangan. 

 

1-ta'minlovchi valik; 2- tekislovchi tozalovchi baraban; 3- to'rli yuza;4- tarnov; 5- ishchi 

kamera; 6- aralashtirgich; 7- chigit tarog'i; 8-kolosnik; 9–arrali silindr; 10- havo kamerasi; 

11- chiqindi shnegi; 12- chiqindi quvuri. 

1-rasm. 5LP rusumli linterning sxemasi. 

 

Linterning kamera hajmini kattalashtirish uning ish unumdorligini 5-8% ga oshirish 

imkonini beradi, biroq bu o'z-o'zidan yetarli emas. Kamera hajmini oshirish bilan birga 

chigitlarning o'z vaqtida kameradan chiqarilishi ham ta'minlanishi kerak.  

Tadqiqotlar shuni ko'rsatmoqdaki, kamera hajmining ortishi chigit valiklari 

zichligining oshishiga olib keladi, bu esa arrali silindrga qo'shimcha yuklamalar qo'shadi. Bu 

muammolarni hal qilish uchun elektr dvigatellarini takomillashtirish yoki linterlarning 

konstruksiyasida texnik o'zgartishlar kiritish kerak bo'ladi. Masalan, 5LP linterlarida elektr 

energiyasi sarfi sezilarli darajada oshgan. Tadqiqot natijasida energiya sarfini kamaytirish va 

ish unumdorligini oshirish uchun yangi konstruksiyali, hajmi kattalashtirilgan linterlar ishlab 

chiqildi. 

TSNIIXProm tomonidan ishlab chiqilgan yangi turdagi katta hajmli kameraga ega 

arrali linterlar linterlash jarayonida ishtirok etuvchi arra tishlari sonini oshirish orqali ish 

unumdorligini 1,6-1,9 barobarga oshirishga imkon beradi. Kattalashtirilgan kameralarga ega 

yangi linterlar nafaqat chigitlarni tezroq qayta ishlash, balki momiq sifatiga ijobiy ta'sir 

ko'rsatishga imkon beradi. Bu linterlar chigitlarni kamerada uzoq vaqt saqlab turmaslik uchun 

pnevmatik tizim bilan jihozlangan. SHu tariqa, chigitlarni kameradan tezda chiqarib, ish 

unumdorligini oshirish imkoniyati yaratilgan. 

Katta hajmli kameraga ega yangi avlod linterlari orqali paxta tozalash zavodlarida ish 

samaradorligi oshgan. Masalan, yangi linterlar ishlab chiqarish jarayonida momiq shtapel 

uzunligini 7/8 mm gacha uzaytirishga yordam bergan. Bundan tashqari, energiya sarfi 

sezilarli darajada kamaygan. 

Chigit aralashtirgichning harakat tezligi va uning chigitlarni kamera bo'ylab 

taqsimlash xususiyati ham linterlash jarayonida muhim ahamiyatga ega. Tadqiqotlar shuni 

ko'rsatadiki, aralashtirgichning optimal tezlikda harakatlanishi chigitlarning bir tekisda 

taqsimlanishiga yordam beradi va bu o'z navbatida momiq olish jarayonini samarali amalga 

oshirishga yordam beradi. PMP-160 linterlarining chigit aralashtirgich tizimi 

optimallashtirilgan holda ishlab chiqilgan bo'lib, uning yordamida chigitlarning ish 

kamerasidagi harakati barqarorlashtirilgan va momiq sifati yaxshilangan (2-rasm). 

 

 

 

 

 

 

 

 

 

 

 

 

 

 

 

1- fartuk; 2- aralashtirgich;  3- chigit tarog'i;   4- oddiy kontruksiyali kolosnik; 

 5- arrali silindr; 6- zichlik klapani  

2-rasm. 5LP linterning ishchi kamerasi.    

3-rasm. Ishlab chiqilgan yangi va amaldagi PMP -160 linterini ishchi kameralarini 

sxemasi. 

Linterlash jarayonida momiq sifati va uning shtapel uzunligi ish unumdorligini 

baholashda muhim ko'rsatkichlardan biri hisoblanadi. Yangi avlod linterlari momiqning 

shtapel uzunligini saqlab qolishga yordam beradi. Linterlash jarayonining uzoq davom etishi 

natijasida shtapel uzunligi qisqarishi va momiqning ifloslanishi kuzatiladi. Buning oldini olish 

uchun ish kamerasini optimal hajmda saqlash va chigitlarning kameradagi bo'lish vaqtini 

qisqartirish muhim hisoblanadi. Ilg'or texnologiyalardan foydalangan holda chigitlarni 

kameradan tezda chiqarish momiq sifatiga ijobiy ta'sir ko'rsatadi. Shtapel uzunligini uzaytirish 

va momiq iflosligini kamaytirish maqsadida kamera dizayni va chigit aralashtirgichning 

harakat tizimi yaxshilangan. Yangi texnologiyalar asosida ishlab chiqilgan linterlarda shtapel 

uzunligi 7/8 mm, ifloslanish darajasi esa 4,85% gacha kamaygan. 

Yuqoridagi o'ziga xos xususiyatlardan kelib chiqqan holda, taklif etilayotgan jinning 

o'zgartirilgan ishchi kamerasida chigit valigining massasi oshadi, jin kamerasining hajmi 5LP 

linterlarnikidan 1,5 baravar katta bo'lgani uchun momiqlarni qirib olish samaradorligini 

oshishi hisobiga linter uskunasining momiq bo'yicha ish unumdorligini oshirish mumkin 

bo'ladi. 

Jin ishchi kamerasi yordamida taklif etilgan linter (4-rasm): korpus 1, ta'minlovchi 2, 

tekislovchi baraban 3, kolosnik 4, qiya tarnov 5, iflos aralashmalar shnegi 6, qiya taxta 7, 

zichlovchi klapan 8, jin ish kamerasi 9, chigit aralashtirgich 10, chigit tarog'i 11, jin kolosnikli 

panjaralari 12, arrali silindr 13, plastina 14, kamerani ko'tarish vositasi 15 va havo kamerasi 

16 dan tashkil topgan. 

Ishchi jin kamerasidan foydalangan holda taklif qilingan linter quyidagicha ishlaydi. 

Linterni qo'shishdan  oldin momiqni tashish tizimi ishga tushiriladi (rasmda ko'rsatilmagan). 

Linter ishga tushganda korpus 1 dan ta'minlagich 2 orqali jinlangan chigitlar tekislovchi 

baraban 3 ga tushadi, chigitlar to'rli yuza 4 ga ishqalanib iflos aralashmalaridan tozalanadi, 

qiya patnis 5 ga tushgan iflos aralashmalari linterdan shnek 6 yordamida chiqariladi, 

tozalangan chigitlar qiya taxta 7 va zichlik klapani 8 bo'ylab jinning ishchi kamerasi 9 ga 

yuboriladi. Jinlangan chigitlar chigit aralashtirgich 10 yordamida aylanishi vaqtida, chigit 

tarog'i 11 nikerakli holatga o'rnatilganda va jin kolosnikli panjaralari 12 ni aylanuvchi arrali 

silindr 13 ning jin kolosnikli panjarasidan chiqqan bo'rtiq tishlari bilan ishlov beriladi. 

Plastinka 14, ishchi kamerani ko'tarish dastagi 15 ning ish holatida, havo kamerasi 16 dan 

chiqadigan havo oqimi yordamida yechib olingan momiqni momiq olib ketish quvuriga 

yo'naltiradi. 

4-rasm. Jin ishchi kamerasidan foydalanib taklif etilayotgan linter uskunasini sxemasi. 

Xulosa. Linterlash jarayonida ish unumdorligini oshirish uchun ishchi kameralarning 

hajmini oshirish, chigit aralashtirgichlarni takomillashtirish, arrali silindrlarning harakat 

tezligini muvofiqlashtirish va pnevmatik tizimlarni joriy qilish kabi choralar samarali 

hisoblanadi. Takomillashtirilgan linterlar mashinalari nafaqat ish unumdorligini oshirish, 

balki energiya sarfini kamaytirishda ham samaradorlikni ko'rsatgan.  

Kelgusida linter uskunalarining ishlash samaradorligini oshirish maqsadida zamonaviy 

innovasion texnologiyalardan foydalanish va kamera hajmini optimallashtirish kabi 

yo'nalishlarda qo'shimcha tadqiqotlarni o'tkazish yanada foydali natijalarga olib borishini 

xulosa qilishimiz mumkin. 

